
ПРОЕКТ


ТАТАРСТАН РЕСПУБЛИКАСЫ МИНИСТРЛАР КАБИНЕТЫ
 КАРАРЫ 

_________ _____________                                                              №___________
Казан ш.
_____________



«2017 – 2018 елларга чит илдә яшәүче ватандашларның Татарстан Республикасына ирекле күчеп кайтуына булышлык күрсәтү» Татарстан Республикасы программасын раслау турында

Чит илдә яшәүче ватандашларның ирекле күчеп кайтуы хисабына Татарстан Республикасының социаль-икътисадый һәм демографик үсешенә булышлык күрсәтү максатларында һәм Россия Федерациясе Президентының «Чит илдә яшәүче ватандашларның Россия Федерациясенә ирекле күчеп кайтуына булышлык күрсәтү буенча дәүләт программасы» 2006 елның 22 июнендәге 637 нче Указы нигезендә Татарстан Республикасы Министрлар Кабинеты КАРАР БИРӘ:

1.	Бу карарга теркәлгән «2017 – 2018 елларга чит илдә яшәүче ватандашларның Татарстан Республикасына ирекле күчеп кайтуына булышлык күрсәтү» Татарстан Республикасы программасын (алга таба – Программа) расларга.
2. Татарстан Республикасы Хезмәт, халыкны эш белән тәэмин итү һәм социаль яклау министрлыгын Программаның дәүләт заказчысы-яраштыручысы һәм аны үтәү барышын тикшерүдә тотуны гамәлгә ашыру буенча вәкаләтле орган итеп билгеләргә.
3. 	Бу карар 2017 елның 1 гыйнварыннан үз көченә керә дип билгеләргә.
4. Бу карарның үтәлешен тикшерүдә тотуны Татарстан Республикасы Хезмәт, халыкны эш белән тәэмин итү һәм социаль яклау министрлыгына йөкләргә.



Татарстан Республикасы
Премьер-министры								   А.В.Песошин


«2017 – 2018 елларга чит илдә яшәүче ватандашларның Татарстан Республикасына ирекле күчеп кайтуына булышлык күрсәтү» 
Татарстан Республикасы программасы 
паспорты

	Дәүләт программасы исеме
	«2017 – 2018 елларга чит илдә яшәүче ватандашларның Татарстан Республикасына ирекле күчеп кайтуына булышлык күрсәтү» (алга таба – Программа)

	Дәүләт программасының  заказчысы
	Татарстан Республикасы Хезмәт, халыкны эш белән тәэмин итү һәм социаль яклау министрлыгы

	Дәүләт программасы проектын Россия Федерациясе Хөкүмәте белән килештерү көне
	

	Дәүләт программасын эшләүче һәм җаваплы үтәүче
	Татарстан Республикасы Хезмәт, халыкны эш белән тәэмин итү һәм социаль яклау министрлыгы

	Дәүләт программасын бергә үтәүчеләр
	Татарстан Республикасы Сәнәгать һәм сәүдә министрлыгы
Татарстан Республикасы Төзелеш, архитектура һәм торак-коммуналь хуҗалык министрлыгы
Татарстан Республикасы Транспорт һәм юл хуҗалыгы министрлыгы
Татарстан Республикасы Сәламәтлек саклау министрлыгы
Татарстан Республикасы Авыл хуҗалыгы һәм азык-төлек министрлыгы
Татарстан Республикасы Мәгариф һәм фән министрлыгы
Татарстан Республикасы Җир һәм мөлкәт мөнәсәбәтләре министрлыгы
Татарстан Республикасы шәһәрләре һәм районнары муниципаль берәмлекләренең хакимият органнары (килешү буенча)

	Программаның максаты
	Чит илдә яшәүче ватандашларның ирекле күчеп кайтуы хисабына Татарстан Республикасының социаль-икътисадый һәм демографик үсешенә булышлык күрсәтү

	Программаның бурычлары
	Ватандашларның күчү процессын мәгълүмати һәм норматив хокукый тәэмин итүне оештыру;
дәүләт программасында катнашучыларны һәм аларның гаилә әгъзаларын күчерү һәм уңайлаштыру өчен кирәкле матди-техник һәм финанс ресурслары белән тәэмин итү;
дәүләт программасында катнашучыларны эш белән тәэмин итүгә булышлык күрсәтү, шул исәптән авыл җирлегендә эшкә урнаштыру юлы белән;
дәүләт программасында катнашучыларга һәм аларның гаилә әгъзаларына социаль хезмәтләр күрсәтү

	Программаны тормышка ашыру вакытлары һәм этаплары
	2017-2018 еллар
Дәүләт программасын тормышка ашыру этаплары билгеләнми

	Финанслау күләмнәре һәм чыганаклары 
	Татарстан Республикасы бюджеты акчасы исәбеннән дәүләт программасын финанслау күләме – 8902,5 мең сум, шул исәптән:
2017 елда – 4 451,25 мең сум;
[bookmark: _GoBack]2018 елда – 4 451,25 мең сум.
Программа чараларын тормышка ашыруга Россия Федерациясе Эчке эшләр министрлыгы һәм Татарстан Республикасы Министрлар Кабинеты арасында төзелә торган Килешү нигезендә күчеп кайткан ватандашларга өстәмә гарантияләр һәм социаль ярдәм чаралары күрсәтү өчен Татарстан Республикасы бюджетына субсидияләр рәвешендә федераль бюджет акчасы җәлеп ителә

	Программа нәтиҗәлелегенең төп күрсәткечләре
	Татарстан Республикасына кайткан һәм Татарстан Республикасы буенча Эчке эшләр министрлыгында теркәлгән дәүләт программасында катнашучылар һәм аларның гаилә әгъзалары саны 300 кеше тәшкил итәчәк; 
Россия Федерациясендә вакытлыча яшәүгә һәм тору урынына рөхсәт алу өчен медицина тикшерүе үткән дәүләт программасында катнашучылар һәм аларның гаилә әгъзалары саны 150 кеше тәшкил итәчәк;
-эшкә яраклы дәүләт программасында катнашучыларның һәм гаилә әгъзаларының гомуми саныннан эшкә урнаштыруда булышлык күрсәтелгән дәүләт программасында катнашучылар һәм аларның гаилә әгъзалары өлеше кимендә 70 процент тәшкил итәчәк;
эш белән тәэмин итү хезмәте органнары җибәрүе буенча һөнәри белем һәм өстәмә һөнәри белем ала башлаган дәүләт программасында катнашучылар һәм аларның гаилә әгъзалары саны кимендә 50 кеше тәшкил итәчәк;
торакны төзекләндерүгә чыгымнарны каплауга финанс ярдәме алган дәүләт программасында катнашучылар саны 100 кеше тәшкил итәчәк.

	Программаны тормышка ашырудан көтелә торган соңгы нәтиҗәләр
	Дәүләт программасын тормышка ашыру Татарстан Республикасы территориясенә 300 ватандаш күчеп кайтуын тәэмин итәргә мөмкинлек бирәчәк (100 дәүләт программасында катнашучы һәм аларның 200 гаилә әгъзасы), шул исәптән еллар буенча:
2017 елда – 50 катнашучы һәм аларның 100 гаилә әгъзасы;
2018 елда – 50 катнашучы һәм аларның 100 гаилә әгъзасы. Бу республикада демографик вәзгыятьне яхшыртуга ярдәм итәчәк һәм республика икътисадына өстәмә хезмәт ресурслары җәлеп итәргә мөмкинлек бирәчәк.



